
Sag nr. Sammisaq Bilag nr. 001 

ILUNA 009 Saleersuarneq 

 

Journal nr.  

 

Uteqqiineq: 

 

Teknikkeqarfimmiit apeqqutingineqarsimavoq Sumiiffimmi Ataatsimiititaliap ukioq manna saleersuarnissaq 

ingerlanniarneraa. Taamaariarmat Allattoqarfiup INI A/S tusarniarsimavaa 

suleqatigiissutigineqarsinnaanersoq, ilaatigut Teknikkeqarfimmiit taperserneqartumik. INI nalunaarput 

namminneq saleersuartitsiniarlutik marlunngorneq ulloq 11. Juni nal. 1830-miit 2100 tungaanut. Tamannalu 

Sumiiffimmi Ataatsimiititaliap suleqataaffiginiarnerlugu nalilissuaa. 

 

Suliap saqqummiunnera: 

 

Ileqquusumik saleersuartitsisarnerit aallarteqqilerput. Ukiut siulii Sumiiffimmi Ataatsimiititaliaq 

siulersortaalluni saleersuartitsinerit akunnerit assigiinngitsukkaarlugit ingerlattarpaat. Ukioq manna 

Teknikkeqarfik ujartuivoq Sumiiffimmi Ataatsimiititaliaq pilersaaruteqarnersoq, ilaatigut Inuiattut 

Ullorsiornissaq sioqqullugu pisinnaanersoq ujartuisoqarluni. Tamanna peqqutaalluni Allattoqarfiup INI A/S 

pilersaaruteqarnersoq aperisimavaa, suleqatigiinnissamillu neqeroortoqarpoq INI-p ulluliussaanut 

saleersuartitsinissaq innuttaasunut tamanut pisinnaasoq. Ataatsimiinnissap tullianut utaqqisinnaanngimmat 

immikkut ittumik ataatsimiinnissaq siulittaasup Allattoqarfiullu siunniussimavaat. 

 

Iluarsiinissamut siunnersuut – sammisanut tunngatillugu nalilersuineq 

Sumiiffimmi Ataatsimiititaliap aaliangiiffigissuaa INI-p saleersuartitsinissaanut suleqataarusunnerlutik, INIp 

inissiaataannai pinnagit, illoqarfilli tamaat saliiffiginissaanik siammarteraluni. Ilaatigut meeqqat klubbini 

assigiinngitsuni ilaasortaaffillit suleqatiserineqarsinnaanerat taakkartorneqarpoq, illoqarfitsinni 

akisussaaqataanermik takutitsinissamik isumalimmik. 

 

Ingerlariaqqinnissaq 

Ataatsimiititaliap taperserpagu, suliassaq ingerlaqqissaaq Teknikkeqarfiullu atortussat eqqakkanillu 

aallersinnaaneq isumagisinnaallugu neriorsuuteqarnikuupput. 

 

Aningaasaqarnermui kingunerisinnaasat: 

Imeruersaatinik allanillu pissarsisoqassappat aningaasat atorneqarsinnaasut aalajagiiffigineqassapput, ilaatigut 

qanoq sivisutigisumik saleersuartitsineq piffissalingaassanersoq apeqqutaalluni.  

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Ilulissani Najukkami Ataatsimiititaliaq 

Teknikkeqarfik 

 

 

 

 

 

 

 



   
Inassuteqaat: 

 

Allattoqarfimmiit Ilulissani Najukkami Ataatsimiititaliamut inassuteqaatingaa siunnersuut akuerineqassasoq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Bilag 01-001:  INI-miit allagaqaat 

 

 

 

 

Aaliangiineq: 

 

 

Ataatsimiititaliap inassuteqaat akueraa, ilalerlugulu Saligaatsoq kommunemiit 

ingerlanneqarumaarnissaa, Ataatsimiititaliaq tunngaviusumik tamakkuninnga 

ingerlatsisuusinnaanngimmat. Taamaattorli Saligaatsoq ingerlanniarneqalerpat innuttaasunut 

attaveqaataasutut atorneqarsinnaasoq isummerfigineqarpoq. Aammattaaq illoqarfiup 

kusanartuunissaanik siunertalimmik Tekniskudvalgimut allagaqaasiornissaq siunniunneqarpoq. 

